
Ilisimatusarfimmi Tusagassiornermik Bachelorinngorniartut atuartinneqarneritigut oqaatsi-

tigut piginnaasat qaffassarnissaasa salliutinneqarnissaannut Naalakkersuisut iliuuseqaqqull-

ugit peqquneqarnissaannut Inatsisartut aalajangiiffigisassaattut siunnersuut. Ataatsimut isi-

galugu kalaallit oqaasiisa atorneqarnerisa ineriartortinneqarnerisalu nukittorsarneqarnis-

saannut iliuuseqarnissami Ilisimatusarfimmi Tusagassiornermik Bacheloritut ilinniarsimasut 

oqaatsitigut piginnaasaasa qaffatsinnissaat qulakkeerneqassaaq. Kissaatigineqarpoq suliniut 

ukiut sisamat qaangiussimaleriarpat nalilersorneqassasoq.  
(Inatsisartunut ilaasortaq Mimi Karlsen, Inuit Ataqatigiit) 

 

aamma 

 

Inatsisartut aalajangiiffigisassaattut siunnersuut, tamatumuuna Naalakkersuisut peqqune-

qassasut sulissutigissallugu, nunatsinni tusagassiuutini kalaallisut oqaatsitta atorluarneqar-

nerulernissaat.  
(Inatsisartunut ilaasortaq Mimi Karlsen, Inuit Ataqatigiit 

 

Mimi Karlsen, Inuit Ataqatigiit saqqummiussaanut soqutiginartumut Siumumiit ima oqaaseqas-

saagut.  

 

Ilisimatuussutsikkut paasisat aallaavigissagaanni Inuk oqaaseqqaaminik atuilluarsinnaassusilik 

tassaavoq aamma takornartat  oqaasiinik ilikkarsinnaassutsimigut tunngavissagissaarnerpaasartoq. 

Inuiaqatigiit ingerlanneqarneranni oqaatsivut ineriartornermut ingerlaqataatinneqarlutik oqaasertu-

saanerlu tamatigut killiffigisatsinnut naapertuuttumik eqqummaariffigineqarluni ingerlanneqarta-

riaqarnera tamatigut Siumumiit taperseeqataaffigaarput taperseeqataaffigiuassallugulu. 

 

Siunnersuutigineqartut qulequttat marluk tamarmik tusagassiuuteqarnikkut  oqaatsitta nukittorsar-

neqarnissaannik siunnerfeqartut  ataatsimoortillugit ataatsimiitsitaliamut ingerlateqqinneqarnissaat 

taperserparput, siunnersuuteqartup nammineq tunngavilersorluareermagit tunngavilersuutigisai tu-

saatissatut tigullugit  qulequttat marluk ataatsimoortillugit ataatsimiitsitaliamut susassaqartumut 

ingerlateqqinneqassasut innersuussutigaarput.  

 

Vivian Motzfeldt 

Siumut 

 


